
TASVIRIY SAN’AT FANINI 
O‘QITISHDA MILLIY 
SAN’AT ELEMENTLARIDAN 
FOYDALANISHNING AYRIM 
METODLARI
Abdullayev Sayfulla Fayzullayevich
Pedagogika fanlari doktori, Buxoro davlat pedagogika instituti
musiqa va tasviriy san’at kafedrasi professori

Abdullayev Suxrob Sayfullayevich
Dotsent, Buxoro davlat universiteti
tasviriy va amaliy san’at kafedrasi mudiri

Zikrillayeva Visola Hamrayevna
Buxoro davlat pedagogika instituti

2-bosqich magistranti
ORCID: 0009-0007-5963-4381

Annotatsiya: Maqolada tasviriy san’at fanini oliy ta’lim jarayonida o‘qitishda milliy san’at elementlaridan foydalanishning 
metodik yondashuvlari tahlil qilinadi. Milliy badiiy an’analarni dars jarayoniga tatbiq etish orqali talabalarda estetik tafakkur 
va ijodiy faoliyatni rivojlantirish imkoniyatlari yoritiladi. Shuningdek, an’anaviy san’at turlarini zamonaviy pedagogik tex-
nologiyalar bilan uyg‘unlashtirishning didaktik samaradorligi asoslab beriladi. Natijada o‘quv jarayonini takomillashtirishga 
xizmat qiluvchi amaliy tavsiyalar ishlab chiqiladi.

Kalit so‘zlar: tasviriy san’at ta’limi, milliy san’at elementlari, metodik yondashuv, oliy ta’lim, estetik rivojlanish, ijodiy 
faoliyat, badiiy tafakkur, an’anaviy san’at, pedagogik texnologiyalar, integratsiya, vizual o‘qitish, madaniy meros.
Abstract: The article analyzes methodological approaches to the use of national art elements in teaching visual arts 
in higher education. It highlights the potential for developing students’ aesthetic thinking and creative activity through 
the integration of national artistic traditions into the learning process. The study substantiates the didactic effectiveness 
of combining traditional art forms with modern pedagogical technologies. As a result, practical recommendations for 
improving the educational process are proposed.

Key words: visual arts education, national art elements, methodological approach, higher education, aesthetic develop-
ment, creative activity, artistic thinking, traditional art forms, pedagogical technologies, integration, visual learning, cultural 
heritage.

Аннотация: В статье анализируются методические подходы к использованию элементов национального искусства 
в процессе преподавания изобразительного искусства в системе высшего образования. Раскрываются возмож-
ности развития эстетического мышления и творческой активности студентов на основе интеграции национальных 
художественных традиций в учебный процесс. Обосновывается дидактическая эффективность сочетания тради-
ционных видов искусства с современными педагогическими технологиями. В результате предлагаются практиче-
ские рекомендации по совершенствованию учебного процесса.

Ключевые слова: изобразительное искусство, национальное искусство, методический подход, высшее образо-
вание, эстетическое развитие, творческая деятельность, художественное мышление, традиционные виды искус-
ства, педагогические технологии, интеграция, визуальное обучение, культурное наследие.

KIRISH
Bugungi kunda globallashuv jarayonlarining jadallashuvi sharoitida milliy o‘zlikni asrab-avaylash, madaniy 

merosni rivojlantirish va uni yosh avlod ongiga chuqur singdirish masalalari ustuvor ahamiyat kasb etmoqda. 
Ayniqsa, oliy ta’lim tizimida tasviriy san’at fanini o‘qitish jarayonida milliy san’at elementlaridan samarali foyda-
lanish talabalarning estetik dunyoqarashini kengaytirish, ularning badiiy tafakkuri va ijodiy qobiliyatlarini rivoj
lantirishda muhim omil sifatida namoyon bo‘ladi. Shu jihatdan, ta’lim jarayoniga milliy qadriyatlarni integratsiya 
qilish bugungi kun pedagogikasining dolzarb yo‘nalishlaridan biri hisoblanadi.

Mamlakatimizda ta’lim tizimini tubdan isloh qilish, yoshlarning intellektual va ma’naviy salohiyatini yuksal
tirish, ularni milliy va umuminsoniy qadriyatlarga hurmat ruhida tarbiyalashga alohida e’tibor qaratilmoqda. 
Xususan, Shavkat Mirziyoyev o‘z nutqlarida yoshlarning ijodiy fikrlashini qo‘llab-quvvatlash, milliy madaniyat 
va san’atni rivojlantirish orqali barkamol avlodni tarbiyalash zarurligini bir necha bor ta’kidlab o‘tgan [1]. Bu 
esa tasviriy san’at fanini o‘qitishda an’anaviy san’at turlaridan keng foydalanish, ularni zamonaviy pedagogik 
texnologiyalar bilan uyg‘unlashtirish zaruratini yuzaga keltiradi.

MAVZUGA OID ADABIYOTLAR SHARHI
O‘zbekiston olimlaridan S. F. Abdullayev, A. Muxsinova, Niyazali Kholmatov, Shomahmud Muhammad-

janov, Abduvosit Qambarov, Gayrat Kamolov, Munira Satybaldieva, Muzaffar Pulatov, Olim Kamolov, Hakimova 
Gulnora, Tuxsanova Viloyat tasviriy san’at va amaliy bezakning nazariy asoslarini chuqur tahlil qilgan. Ularning 
ilmiy ishlari rangtasvir, kompozitsiya va grafik uslublarni zamonaviy ta’lim jarayonida qo‘llashga oid pedagogik 
yondashuvlari bilan ajralib turadi.

Tasviriy san’at fanining o‘ziga xosligi shundaki, u talabalarning nafaqat nazariy bilimlarini, balki amaliy 
ko‘nikmalarini ham rivojlantirishga xizmat qiladi. Shu bois, o‘quv jarayonida milliy san’at namunalaridan foyda-
lanish talabalarda estetik idrok, badiiy did va mustaqil ijodiy faoliyatni shakllantirishga imkon yaratadi. Ayniqsa, 
miniatyura, naqqoshlik va kulolchilik kabi an’anaviy san’at yo‘nalishlari talabalarning vizual tafakkurini boyi
tishda muhim manba hisoblanadi [2].

TADQIQOT METODOLOGIYASI
Mazkur maqolaning maqsadi – tasviriy san’at fanini o‘qitishda milliy san’at elementlaridan foydalanish-

ning metodik asoslarini ilmiy jihatdan asoslash hamda uning ta’lim samaradorligiga ta’sirini aniqlashdan iborat. 
Ushbu maqsadga erishish uchun milliy san’atning pedagogik imkoniyatlarini tahlil qilish, zamonaviy o‘qitish 
metodlarini o‘rganish hamda amaliy tavsiyalar ishlab chiqish vazifalari belgilab olindi.

Oliy ta’limda tasviriy san’at fanini o‘qitishda milliy san’at elementlaridan foydalanish masalasi zamonaviy 
pedagogik jarayon uchun dolzarb hisoblanadi. Globallashuv va texnologik rivojlanish talabalarning badiiy didi 
va estetik qobiliyatlariga sezilarli ta’sir ko‘rsatmoqda [3]. Shu sababli, milliy badiiy an’analarni saqlash va ularni 
dars jarayoniga tatbiq etish orqali talabalarda milliy madaniyatga chuqurroq hurmat, estetik tafakkur va ijodiy 
faoliyatni rivojlantirish zaruriyati oshmoqda.

Buxoro xalq amaliy san’ati o‘zining noyob bezak elementlari, rang va shakl uyg‘unligi bilan ajralib turadi. 
Ushbu meros talabalarda vizual tafakkur, kompozitsiya va ranglar bilan ishlash ko‘nikmalarini rivojlantirishga 
imkon beradi. Xususan, Buxoro miniatyura maktabi asarlari o‘zining detallashtirilgan chizmalari, nozik ranglar 
palitrasi va aniq obrazli ifodasi bilan talabalarga badiiy tafakkur va an’anaviy san’atni chuqurroq anglash 
imkonini yaratadi.

Zamonaviy pedagogik texnologiyalar bilan uyg‘unlashtirilgan holda milliy san’at elementlarini dars jarayo-
niga kiritish o‘quv jarayonini faollashtiradi, ijodiy tafakkurni rag‘batlantiradi va talabalarning mustaqil badiiy faoli-
yatini shakllantiradi. Shu bois, tasviriy san’at fanida milliy merosdan foydalangan holda metodik yondashuvlarni 
ishlab chiqish hozirgi kunda muhim ilmiy va amaliy muammo sifatida qaraladi [4].

TAHLIL VA NATIJALAR
Buxoro miniatura maktabi O‘rta Osiyo va Markaziy Osiyo tasviriy san’ati tarixida alohida o‘rin tutadi. U 

nozik chizmalar, rang va shakl uyg‘unligi hamda detalga bo‘lgan e’tibor bilan ajralib turadi. Ushbu maktab asar-
lari nafaqat badiiy qadriyatlarni ifodalaydi, balki milliy madaniyat va tarixiy merosni talabalarga o‘rgatish uchun 
samarali vosita sifatida xizmat qiladi (1-rasm).

1-rasm: Naqqoshlik va miniatura asarlaridan namunalar

Integratsiya prinsiplari

1.	 Vizual namoyish – miniatura asarlarini darslarda slayd, reproduksiya yoki interaktiv plakatlar orqali tala-
balarga ko‘rsatish. Bu usul talabalarda rang, kompozitsiya va detalga e’tibor qobiliyatini rivojlantiradi. 

2.	 Amaliy mashg‘ulotlar – talabalarga xalq amaliy san’ati elementlari (bezak naqshlari, sopol, ipak ranglar, 
to‘qish yoki ganch ishlari) bilan ishlash imkoniyatini berish. Shu orqali talabalarning ijodiy faoliyati rag‘bat-
lanadi va ularning milliy san’atga qiziqishi oshadi [5]. 

3.	 Kompozitsion tahlil – miniatura asarlarini tahlil qilish orqali talabalarda badiiy tafakkur, vizual idrok va 
kompozitsion qobiliyatlar shakllantiriladi. 

Dars jarayonida qo‘llash usullari

1.	 Modulli yondashuv: har bir dars mavzusiga Buxoro miniatura maktabi va xalq amaliy san’ati namunalarini 
moslashtirish. Masalan, ranglar va naqshlarni ishlash orqali kompozitsiya tushunchalarini o‘rgatish.

2.	 Interaktiv yondashuv: talabalarga guruh bo‘lib miniatura yoki xalq bezaklarini yaratish bo‘yicha loyiha 
topshiriqlari berish. Bu usul talabalarning ijodiy hamkorlik va muammolarni hal qilish ko‘nikmalarini rivoj
lantiradi.

3.	 Texnologik integratsiya: darslarda multimediya vositalari, 3D modellar yoki virtual muzey eksponatlari 
orqali milliy san’at elementlarini amaliy ravishda o‘rgatish.

Ushbu metodik yondashuvlar orqali talabalar:

1.	 Buxoro miniatura maktabi va xalq amaliy san’ati elementlarini tushundi va amaliy qo‘llay oldi.

2.	 Milliy estetik qadriyatlarni his etish va ijodiy tafakkurini rivojlantirishga ega bo‘ldi.

3.	 O‘quv jarayonida zamonaviy pedagogik texnologiyalar bilan an’anaviy san’atni uyg‘unlashtirish orqali 
badiiy ko‘nikmalarini mustahkamladi.

Shu bilan birga, talabalarning mustaqil ijodiy ishlari milliy san’at namunalaridan ilhomlandi, bu esa ularning 
o‘z milliy madaniyatini chuqurroq anglashini ta’minladi (2-rasm).

2-rasm: Professor S.F.Abdullayev shogirdlari bilan ko‘rgazmada

XULOSA VA TAKLIFLAR
Tasviriy san’at darslarida milliy san’at elementlarini tatbiq etish samaradorligini oshirish nafaqat ijodiy faoli-

yatni rivojlantirish, balki o‘quv jarayonining sifatini aniqlashni ham talab qiladi. Shu sababli, talabalarning milliy 
san’at namunalarini anglash, amaliy qo‘llash va ijodiy ishlarda aks ettirish ko‘nikmalarini baholash uchun ilmiy 
asoslangan metodik vositalar ishlab chiqish dolzarb hisoblanadi [6].

Milliy san’at elementlaridan foydalanish jarayonini baholash quyidagi mezonlar asosida amalga oshiriladi:
1.	 Badiiy tafakkur va ijodiy yondashuv – talabaning o‘z ijodiy g‘oyalarini milliy naqshlar va miniatura texni-

kalariga moslashtira olish qobiliyati. 
2.	 Vizual ifoda va kompozitsiya – rang, shakl, detal va kompozitsion uyg‘unlikni amaliy ishlarda to‘g‘ri 

qo‘llash. 
3.	 Milliy merosni anglash – xalq amaliy san’ati va Buxoro miniatura maktabi elementlarini amaliy ishda 

qo‘llash va tarixiy-madaniy kontekstni tushunish. 
4.	 Texnologik integratsiya – zamonaviy pedagogik va vizual vositalardan foydalangan holda ijodiy nati-

jalarni yaratish [7]. 
Milliy san’at elementlarini darsga muvaffaqiyatli integratsiya qilish uchun quyidagi amaliy tavsiyalar beriladi 

(3-rasm):
1.	 Talabalarga milliy san’at namunalarini tanlash va ulardan inspiratsiya olgan holda loyihalar yaratishga 

imkon berish.
2.	 Darslarda interaktiv va vizual vositalarni qo‘llash: multimedia taqdimotlar, virtual muzey eksponatlari, 

onlayn galereyalar.
3.	 Talabalar ijodini baholashda nafaqat texnik mahorat, balki badiiy tafakkur, rang va kompozitsiya uyg‘unligi, 

milliy madaniyatga hurmatni ham hisobga olish.
4.	 Mustaqil va guruh loyihalarini ishlab chiqish orqali ijodiy va tanqidiy tafakkurni rivojlantirish.

Ushbu metodik yondashuvlar orqali talabalarda:
1.	 Badiiy va estetik tafakkur mustahkamlanadi.
2.	 Milliy san’at elementlarini amaliy qo‘llash qobiliyati rivojlantiriladi.
3.	 O‘quv jarayoni zamonaviy pedagogik texnologiyalar bilan boyitilib, interaktiv va samarali bo‘ladi.
4.	 Talabalar o‘z ijodiy ishlarida Buxoro miniatura maktabi va xalq amaliy san’ati elementlarini muvaffaqiyatli 

uyg‘unlashtira oladi.

Shu bilan birga, o‘quv jarayonining takomillashtirilgan baholash tizimi talabalarning ijodiy natijalarini aniq 
va adolatli tarzda aks ettirish imkonini beradi, bu esa oliy ta’lim muassasalarida tasviriy san’at fanining sifatini 
sezilarli darajada oshiradi [8].

3-rasm: Tasviriy san’at ta’limida milliy san’at elementlaridan foydalanishning metodik modeli va didaktik 
yo‘nalishlari

Tasviriy san’at fanini oliy ta’limda o‘qitishda milliy san’at elementlaridan foydalanish nafaqat badiiy va 
estetik ko‘nikmalarni rivojlantirish, balki talabalarda milliy madaniyatni anglash va hurmat qilish hissini shakl-
lantirish uchun muhimdir. Buxoro xalq amaliy san’ati va miniatura maktabining noyob bezak va kompozitsion 
xususiyatlari o‘quv jarayonini boyitadi, ijodiy tafakkur va vizual idrokni mustahkamlaydi [9].

Maqolada ko‘rsatilgan metodik yondashuvlar – vizual namoyish, amaliy mashg‘ulotlar, kompozitsion tahlil 
va texnologik integratsiya – talabalarning milliy san’at namunalarini chuqur anglashini va ularni ijodiy ishlarida 
(4-rasm) muvaffaqiyatli qo‘llashini ta’minlaydi. Shuningdek, milliy san’at elementlarini baholash mezonlari va 
o‘quv jarayonini takomillashtirish tavsiyalari oliy ta’limda tasviriy san’at fanining samaradorligini oshirishga 
xizmat qiladi.

4-rasm: Professor D.I.Mamurova talabalar bilan miniatura asarlari namoyishida



AKTABGACHA VA
AKTAB TA’LIMI

AKTABGACHA VA
AKTAB TA’LIMI

575

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, aprel, 4(1)-son

Natijada, milliy san’at merosini zamonaviy pedagogik yondashuvlar bilan uyg‘unlashtirish orqali tala-
balarning ijodiy va estetik rivojlanishini rag‘batlantirish, ularning mustaqil badiiy faoliyatini shakllantirish va oliy 
ta’lim jarayonining sifatini sezilarli darajada oshirish mumkin. Shu bilan birga, Buxoro miniatura maktabi va xalq 
amaliy san’ati namunalarini dars jarayoniga kiritish ilmiy va amaliy jihatdan dolzarb hisoblanadi hamda tasviriy 
san’at fanini zamonaviy talablarga moslashtirishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.03

